
MINUTI

[bookmark: _GoBack]Il-Minuti tal-Laqgħa Nru 4 li saret fit-23 ta’ Marzu 2016 ġew konfermati.


THE CHAIRMAN (Onor. Emanuel Mallia): Ngħaddu għat-tieni item fuq l-aġenda.


ABBOZZ TA’ LIĠI LI JEMENDA L-ATT DWAR IR-REGOLAMENT TA’ ĊERTI XOGĦLIJIET F’UTILITAJIET U SERVIZZI

UTILITIES AND SERVICES (REGULATION OF CERTAIN SERVICES) (AMENDMENT) BILL

Skont riżoluzzjoni fis-Seduta Nru 369 tal-15 ta’ Marzu 2016 il-Kumitat iltaqa' biex ikompli jikkonsidra dan l-Abbozz ta' Liġi. 

Ikompli mil-Laqgħa Nru 4 li saret fit-23 ta’ Marzu 2016.


THE CHAIRMAN: Fl-aħħar laqgħa li ppresedejt jien kellna talba biex ikunu preżenti rappreżentanti tal-Vodafone. Kienu avżati għal-lum?

ONOR. JOE MIZZI (Ministru għat-Trasport u l-Infrastruttura): Fl-aħħar laqgħa kienu ġew u tkellimna fuq is-sottomissjonijiet tagħhom, imma ftehemna li llum sempliċement se niġu biex inressqu l-emendi li konna tkellimna fuqhom . 

THE CHAIRMAN: Kollox sew.  Qed ngħid hekk biex ikun on record dak li ġie miftiehem.  Ngħaddu għal klawsola 18 li kienet posposta.


Klawsola 18 – Żjieda tat-Taqsimiet u artikoli ġodda mal-Att prinċipali.

Clause 18 - Addition of new Parts and new articles to the principal Act.

(Posposta fil-Laqgħa tat-23 ta’ Marzu, 2016)

THE CHAIRMAN:  Il-Ministru Joe Mizzi.

ONOR. JOE MIZZI: Sur President, nipproponi din l-emenda “M”:

“M”	Fl-artikolu 24 tiegħu fis-subartikolu (14) il-kliem “Il-membri ordinarji tal-Bord għas-Soluzzjoni ta’ Tilwim għandhom, matul u wara ż-żmien tal-kariga tagħhom” għandhom jiġu sostitwiti bil-kliem “President li jkun ex-imħallef jew ex-maġistrat u l-membri ordinarji tal-Bord għas-Soluzzjoni ta’ Tilwim għandhom, matul iż-żmien tal-kariga tagħhom”.

“M”	In article 24 thereof in sub-article (14) the words “The ordinary members of the Dispute Resolution Board, shall, during and after the term of office” shall be substituted with the words “The President where he is an ex-judge or ex-magistrate and the ordinary members of the Dispute Resolution Board, shall, during their term of office”.  


Sur President, nipproponi din l-emenda “N”:

“N”	Fil-klawsola 18 fl-artikolu 34 tiegħu wara s-subartikolu (2) għandu jidħol is-subartikolu ġdid li ġej: 

“(3) Meta jiddeċiedi tilwima taħt it-Taqsima III ta’ dan l-Att, il-Bord għas-Soluzzjoni ta’ Tilwim jista’, fejn iqis li parti fit-tilwima naqset b’mod frivolu jew vessatorju li taderixxi ma’ xi obbligu taħt din it-Taqsima, jitlob lir-regulatur kompetenti ta’ utilitajiet biex jieħu dawk il-miżuri li tali regolatur jista’ skont il-poteri tiegħu fil-liġi, iqis li huma xierqa fiċ-ċirkustanzi, inkluż l-impożizzjoni ta’ penalitajiet amministrattivi:

Iżda meta jiġi biex jiddeċiedi x’miżuri għandu jieħu, jekk jieħu, ir-regolatur kompetenti għandu jqis jekk tali att jew ommissjoni jimpatta b’mod negattiv fuq l-aċċess għal networks tal-komunikazzjonijiet elettroniċi b’ veloċità għolja.”.

“N”	In clause 18 in article 34 thereof after sub-article (2) there shall be inserted the following new sub-article: 
“(3) In giving a decision in relation to a dispute under Part III of this Act, the Dispute Resolution Board may, where it considers that a party to the dispute has in a frivolous or vexatious manner failed to comply with a requirement under this Part, request the competent utility regulator  to take such measures as that regulator may, in accordance with its powers at law, consider appropriate in the circumstances, including the imposition of administrative fines: 

Provided that in deciding on what measures, if any, to take, the competent regulator shall consider if any such act or omission has impacted negatively on the access to the high speed electronic communications networks.”.

THE CHAIRMAN:  Rimarki? L-Onor. Claudio Grech.

ONOR. CLAUDIO GRECH: Rigward l-emenda għall-artikolu 24 hemm qbil. Rigward subartikolu (3) tal-artikolu 34 naħseb li l-prinċipju huwa rifless perfettament, imma naħseb li meta qed titkellem fuq “jimpatta b’mod negattiv fuq l-aċċess għal networks”; irridu norbtu mal-għan tal-leġiżlazzjoni li huwa li jimplimenta miżuri biex tonqos l-ispiża għall-installazzjoni ta’ networks tal-komunikazzjoni. Kif qiegħda hawnhekk tfisser li l-miżuri li se jittieħdu se jkunu miżuri relatati ma’ impatt negattiv fuq l-aċċess għan-networks.  Il-leġiżlazzjoni hawnekk mhijiex sempliċement għall-aċċess, imma biex tonqos l-ispiża tal-installazzjoni.

THE CHAIRMAN:  Il-Ministru Joe Mizzi.

ONOR. JOE MIZZI: Ma nafx, imma fl-opinjoni tiegħi kif inhi hija vasta iktar, għax se tkopri anke lil min jabbuża minn xi ħaġa oħra.  Naħseb li għandna nħalluha hekk, għax qed tkopri kollox.

THE CHAIRMAN:  Is-Segretarju Parlamentari José Herrera.

ONOR. JOSÉ HERRERA (Segretarju Parlamentari għall-Kompetittività u Tkabbir Ekonomiku):  Għal liema section qed tirreferi?
ONOR. JOE MIZZI: Dawn l-emendi li għamilna issa.

ONOR. CLAUDIO GRECH:  Jekk m’iniex sejjer żball id-Direttiva hija intiża mhux sempliċement għall-aċċess, imma biex ... (Interruzzjonijiet)  

ONOR. JOSÉ HERRERA: Qed tirreferi għall-proviso ta’ subartikolu 34(3)?

ONOR. CLAUDIO GRECH:  Iva.  Jiena qed  ngħid li għandha tintrabat mal-għan tal-liġi.  

ONOR. JOSÈ HERRERA: Li nixtieq ngħid hu li wara r-rakkomandazzjoni tiegħek fl-aħħar seduta, ġiet inserita din l-emenda. L-idea tagħna kienet li ma kienx hemm għalfejn, għax diġà kien hemm pre-dispożizzjoni oħra li tagħti overriding power lir-regolatur li jekk iħoss li għandu jieħu passi dixxiplinarji, jista’ jieħu. Però, biex il-klawsola tkun ċara, issa qed nobbligaw ukoll lid-Dispute Resolution Board li jekk huwa jħoss li hemm raġuni valida, huwa jirreferi lir-regolatur biex ir-regolatur imbagħad jipprovdi passi dixxiplinarji. 

Aħna konna argumentajna li ma dehrilniex li kellu jkun il-Bord stess li jipprovdi għall-passi dixxiplinarji għax għedna li dan huwa Bord b’ġurisdizzjoni purament ċivili, tant li għandu dritt ta’ appell quddiem il-Qorti ta’ Appell Sede Inferjuri minn kull deċiżjoni tiegħu. Allura, jekk ikun hemm xi passi dixxiplinarji, dawn kellhom jiġu rimessi għand ir-regolatur innifsu, li xogħlu huwa kważi ġudizzjarju, u għandu dan il-poter. Il-proviso huwa pjuttost vag.  Fl-aħħar mill-aħħar kollox huwa fid-diskrezzjoni tar-regolatur. Qed ngħidu li l-omission jew l-act trid tkun waħda pjuttost ta’ sustanza biex jieħu l-miżuri.  Jekk l-ommissjoni ma tkunx ta’ sustanza jew mhijiex gravi, allura r-regolatur m’għandux għalfejn jieħu passi dixxiplinarji. Dak huwa l-ħsieb ta’ klawsola 18.

THE CHAIRMAN:  Point taken.  Iktar rimarki?  L-Onor. Claudio Grech.

ONOR. CLAUDIO GRECH:  Nerġa’ ngħid li fuq il-prinċipju qed naqblu perfettament, imma li qed nirreleva huwa l-punt marbut mal-kliem użat, għax ma jirriflettix dak li għandna l-intenzjoni li nagħmlu.  Nispjega għaliex. Il-proviso qiegħed jgħid li:

“Iżda meta jiġi biex jiddeċiedi x’miżuri għandu jieħu, jekk jieħu, ir-regolatur kompetenti għandu jqis jekk tali att jew ommissjoni jimpatta b’mod negattiv fuq l-aċċess għal networks tal-komunikazzjonijiet elettroniċi b’veloċità għolja.”

Inti jista’ jkollok xenarju fejn l-aċċess mhuwiex għal network b’veloċità għolja. Jekk pereżempju hemm arblu tal-Enemalta, dak l-arblu mhuwiex jipprovdi network ta’ komunikazzjoni elettronika b’veloċità qawwija, imma qed jipprovdi infrastruttura li ma fihiex data, allura mhijiex infrastruttura fejn għandek network ta’ velocità qawwija. L-għan ta’ dan l-Abbozz ta’ Liġi u tad-Direttiva huwa biex tonqos l-ispiża tal-installazzjoni, allura l-proviso għandu jirreferi li jekk l-aġir frivolu – li hawnhekk huwa mirqum tajjeb - jew vessatorju huwa għad-detriment tal-għan ta’ l-Abbozz ta’ Liġi li titnaqqas l-ispiża tal-installazzoni ta’ networks ta’ velocità għolja, hemmhekk jidħol in force dak il-proviso. Għax mhux neċessarjament li jkollok network ta’ komunikazzjoni elettronika b’veloċità qawwija, imma li tagħti aċċess għal networks ta’ velocità għolja. Mela hawnhekk qed nitkellmu dwar aċċess għall-infrastruttura u mhux aċċess għan-network. 

Jien qed ngħid li wara “jimpatta b’mod negattiv” jiżdied b’dan li ġej:

“Iżda meta jiġi biex jiddeċiedi x’miżuri għandu jieħu, jekk jieħu, ir-regolatur  kompetenti għandu jqis jekk tali att jew ommissjoni jimpatta b’mod negattiv fuq it-tnaqqis tal-ispiża għall-installazzjoni ta’ networks ta’ komunikazzjoni elettronika b’ velocità għolja.”  

Dak huwa l-għan: li nnaqqsu l-ispiża. Nerġa’ nsemmi l-eżempju ta’ qabel, arblu tal-Enemalta mhux neċessarjament għandu high speed network fuqu, imma jkollu cable tal-elettriku fuqu. Għal dak li qed ngħid. Il-bqija tal-emenda hija perfettament kif iddiskutejna.

THE CHAIRMAN:  Il-Ministru għandu diffikultà dwar l-inklużjoni tal-Onor. Grech?

ONOR. JOE MIZZI: M’għandix problema.

ONOR. CLAUDIO GRECH:  Kif kont qed ngħid l-aħħar parti tiġi hekk:

“ ... b’mod negattiv fuq it-tnaqqis tal-ispiża għall-installazzjoni ta’ networks ta’ komunikazzjoni elettronika b’veloċità għolja.”  

Għaliex l-għan tal-Abbozz ta’ Liġi huwa li min irid jagħmel dak l-investiment, jista’ jagħmlu bl-inqas spiża possibbli.  M’aħniex qed nitkellmu fuq open access, li wieħed jiftaħ in-network tiegħu għal ħaddieħor, dak huwa argument separat:.

THE CHAIRMAN:  L-Onor. Herrera.

ONOR. JOSÉ HERRERA: Ma naħsibx li għandna nsibu diffikultà fuqha.  Mill-aspett ta’ policy naqblu, għax diġà hija diskrezzjonali.  Jista’ l-Onor. Grech jgħaddi l-emenda lill-Ministru?

THE CHAIRMAN:  Il-Kumitat huwa sospiż sakemm isiru l-emendi neċessarji.

Fis-7.18 p.m. il-Kumitat ġie sospiż u rriżuma fis-7.22 p.m.

THE CHAIRMAN:  Il-Kumitat jirriżumi.  Il-Ministru Joe Mizzi.

ONOR. JOE MIZZI:  Sur President, se nipproponi li l-Emenda “N” tiġi rtirata.

THE CHAIRMAN:  Hawn permess?  (Onor. Membri:  Iva)

Il-permess ingħata u l-Emenda “N” ġiet irtirata.

ONOR. JOE MIZZI: Sur President, se nipproponi din l-emenda:

“O”	Fil-klawsola 18 fl-artikolu 34 tiegħu wara s-subartikolu (2) għandu jidħol is-subartikolu ġdid li ġej: 

“(3) Meta jiddeċiedi tilwima taħt it-Taqsima III ta’ dan l-Att, il-Bord għas-Soluzzjoni ta’ Tilwim jista’, fejn iqis li parti fit-tilwima naqset b’mod frivolu jew vessatorju li taderixxi ma’ xi obbligu taħt din it-Taqsima, jitlob lir-regulatur kompetenti ta’ utilitajiet biex jieħu dawk il-miżuri li tali regolatur jista’ skont il-poteri tiegħu fil-liġi, iqis li huma xierqa fiċ-ċirkustanzi, inkluż l-impożizzjoni ta’ penalitajiet amministrattivi:

Iżda meta jiġi biex jiddeċiedi x’miżuri għandu jieħu, jekk jieħu, ir-regolatur kompetenti għandu jqis jekk tali att jew ommissjoni jimpatta b’mod negattiv fuq l-ispiża għall-installazzjoni ta’ networks tal-komunikazzjonijiet elettroniċi b’veloċità għolja.”.

“O”	In clause 18 in article 34 thereof after sub-article (2) there shall be inserted the following new sub-article: 

“(3) In giving a decision in relation to a dispute under Part III of this Act, the Dispute Resolution Board may, where it considers that a party to the dispute has in a frivolous or vexatious manner failed to comply with a requirement under this Part, request the competent utility regulator to take such measures as that regulator may, in accordance with its powers at law, consider appropriate in the circumstances, including the imposition of administrative fines: 

Provided that in deciding on what measures, if any, to take, the competent regulator shall consider if any such act or omission has impacted negatively on the cost of deployment of the high speed electronic communications networks.”.

THE CHAIRMAN:  Iktar rimarki? (Onor. Membri: No). Il-mistoqsija hija l-emenda “B” għal klawsola 18 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “B” għaddiet nem. con.

THE CHAIRMAN: Il-mistoqsija hija l-Emenda “C” għal klawsola 18 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.
L-Emenda “C” għaddiet nem. con.

THE CHAIRMAN:  Il-mistoqsija hija l-Emenda “D” għal klawsola 18  kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “D” għaddiet nem. con.

THE CHAIRMAN:  Il-mistoqsija hija l-Emenda “E” għal klawsola 18 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “E” għaddiet nem. con.

THE CHAIRMAN: Il-mistoqsija hija l-Emenda “F” għal klawsola 18 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “F” għaddiet nem.con.

THE CHAIRMAN: Il-mistoqsija hija l-Emenda “G” għal klawsola 18 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “G” għaddiet nem. con.

THE CHAIRMAN: Il-mistoqsija hija l-Emenda “H” għal klawsola 18 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “H” għaddiet nem. con.

THE CHAIRMAN: Il-mistoqsija hija l-Emenda “I” għal klawsola 18 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “I” għaddiet nem. con.

THE CHAIRMAN:  Il-mistoqsija hija l-Emenda “M” għal klawsola 18 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “M” għaddiet nem. con.

THE CHAIRMAN: Il-mistoqsija hija l-Emenda “O” għal klawsola 18 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “O” għaddiet nem. con.

THE CHAIRMAN: Il-mistoqsija hija klawsola 18 kif emendata. Dawk favur? (Onor. Membri: Aye) Dawk kontra? Agreed.

Klawsola 18, kif emendata, għaddiet nem. con. u ġiet ordnata biex issir parti mill-Abbozz ta’ Liġi.

Klawsola 1 u t-Titolu għaddew nem. con. u ġew ordnati jsiru parti mill-Abbozz ta’ Liġi.

THE CHAIRMAN:  Il-Ministru.

ONOR. JOE MIZZI: Sur President, nipproponi li l-Iskrivan tal-Kamra jkun awtorizzat li jikkoreġi xi żbalji tal-ortografija u jagħmel ir-renumbering tal-klawsoli fejn ikun hemm bżonn.

THE CHAIRMAN:  Il-Kumitat jaqbel?  (Onor. Membri:  Iva)

Il-Kumitat qabel li l-Iskrivan tal-Kamra jkun awtorizzat li jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.


Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta` Liġi msejjaħ “ATT biex jemenda l-Att dwar ir-Regolament ta’ Ċerti Xogħlijiet f’Utilitajiet u Servizzi, biex jimplimenta miżuri biex tonqos l-ispiża għall-installazzjoni ta’ networks tal-komunikazzjoni elettronika b’veloċita għolja biex jagħmel dispożizzjonijiet dwar affarijiet anċillari għalihom jew konnessi magħhom u biex jipprovdi dwar ċerti miżuri li għandhom x’jaqsmu mal-komunikazzjonijiet elettroniċi” għadda mill-istadju tal-Kumitat b’emendi.


Fis-7:28 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża.

